
«Հայաստանում Սուրբ Աթոռի առաքելական նվիրակությանը Հայաստանի Հանրապետությունում վարձակալությամբ անշարժ գույք տրամադրելու մասին» 
ՀՀ կառավարության որոշման նախագծի

	1. Պետական գույքի կառավարման կոմիտե
	11.07.2024թ.

	
	N 01/11.2/4277-2024

	Տեղեկացնում ենք, որ հիմք ընդունելով փոխադարձության սկզբունքով Հայաստանի և Սուրբ Աթոռի դիվանագիտական ներկայացուցչությունների համար նախատեսված շինությունների փոխանակման վերաբերյալ 2023 թվականի հունիսի 15-ին ՀՀ արտաքին գործերի նախարարության և Սուրբ Աթոռի Պետական քարտուղարության միջև կնքված Մտադրությունների մասին հուշագիրը (այսուհետ՝ հուշագիր) Պետական գույքի կառավարման կոմիտեն «Հայաստանում Սուրբ Աթոռի առաքելական նվիրակությանը Հայաստանի Հանրապետությունում վարձակալությամբ անշարժ գույք տրամադրելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ առարկություններ չունի։
Միաժամանակ առաջարկում ենք նշված հուշագիրը վկայակոչել նաև Նախագծի նախաբանում։

	Ընդունվել է

	2. Ֆինանսների նախարարություն
	12.07.2024թ.

	
	N 01/8-3/14842-2024

	Նախագծով նախատեսվում է փոխադարձության սկզբունքով Հայաստանի Հանրապետությունում դիվանագիտական գործունեություն ծավալելու նպատակով Սուրբ Աթոռին հատկացնել ՀՀ սեփականությունը հանդիսացող Երևան, Բաղրամյան 12 հասցեում գտնվող անշարժ գույքը՝ իննսունինը տարի ժամկետով և տարեկան 1 ԱՄՆ դոլար վարձավճարով: Համաձայն կից ներկայացված ՀՀ արտաքին գործերի նախարարության և Սուրբ Աթոռի Պետական քարտուղարության միջև 2023թ. հունիսի 15-ին կնքված Մտադրությունների մասին հուշագիր (այսուհետ՝ Հուշագիր), Կողմերը պայմանավորվել են, որ նույնպիսի պայմաններով Սուրբ Աթոռում դիվանագիտական գործունեություն ծավալելու նպատակով տարածք կհատկացվի Սուրբ Աթոռում ՀՀ դիվանագիտական ներկայացուցչությանը՝ Հուշագրում նշված տարածքի վերանորոգումից հետո (Սուրբ Աթոռի միջոցների հաշվին), իսկ մինչ այդ ներկայումս զբաղեցված տարածքի համար վարձավճար չի գանձվելու:
Ելնելով վերոգրյալից հայտնում ենք, որ Նախագծի վերաբերյալ առարկություններ չունենք: Միաժամանակ տեղեկացնում ենք, որ ՀՀ կառավարության 2024թ. հուլիսի 4-ի N 1064-Ն որոշմամբ հաստատված 2025-2027 թվականների պետական միջնաժամկետ ծախսերի ծրագրով ՀՀ արտաքին գործերի նախարարության ծախսերում Սուրբ Աթոռում ՀՀ դեսպանության ծառայողական շենքի վարձակալության համար միջոցներ նախատեսված չեն:


	Ընդունվել է

	3. Արդարադատության նախարարության
պետական-փորձագիտական եզրակացություն
	23.07.2024թ.

	
	N 27.0.01/28963-2024

	Դիտողություններ և առաջարկություններ չունենք:
	Ընդունվել է

	4. ՀՀ վարչապետի աշխատակազմի
իրավաբանական վարչություն

	08.08.2024թ.

	
	N 02/16.32/27240-2024

	Ներկայացված նախագծի նախաբանում որպես լիազորող նորմ ՀՀ  կառավարության 2020 թվականի հունիսի 4-ի N 914-Ն որոշմամբ հաստատված N 1 հավելվածի 1-ին կետին հղում կատարելու անհրաժեշտությունը պարզաբանված չէ, նկատի ունենալով, որ որոշման ընդունման լիազորող նորմ է հանդիսանում ՀՀ հողային օրենսգրքի 63.1 հոդվածը:


	Ընդունվել է ի գիտություն:
[bookmark: _GoBack]Նախագծի նախաբանում որպես լիազորող նորմ ՀՀ  կառավարության 2020 թվականի հունիսի 4-ի N 914-Ն որոշմամբ հաստատված N 1 հավելվածի 1-ին կետին հղում կատարելու անհրաժեշտությունը պայմանավորված է այն  հանգամանքով, որ գույքը, որը տրամադրվում է վարձակալությամբ, բաղկացած է ոչ միայն հողամասից, այլ նաև վարչական շենքից, ավտոտնակից և այլ կառույցներից, մինչդեռ ՀՀ հողային օրենսգրքի 63.1 հոդվածը կարգավորում է միայն հողամասերի հետ կապված հարաբերությունները:
ՀՀ  կառավարության 2020 թվականի հունիսի 4-ի N 914-Ն որոշման (այսուհետ՝ որոշում) N 1 հավելվածով հաստատված կարգի 1-ին կետը սահմանում է, որ կարգով կարգավորվում են պետական կառավարման համակարգի մարմինների տիրապետմանը և օգտագործմանը հանձնված (ամրացված) գույքի վարձակալության տրամադրման հետ կապված հարաբերությունները, եթե Հայաստանի Հանրապետության կառավարության որոշմամբ այլ բան նախատեսված չէ: Հաշվի առնելով, որ որոշման դրույթները տարածելի չեն ներկայացված որոշման նախագծի վրա՝ նախագծի նախաբանում հղում է տրվել նաև որոշմանը: 



